
ᓯᕗᓕᖅᑎ ᐅᖃᖅᑐᖅ ᐋᑐᕚᒧᑦ:  ᑐᓐᓂᐅᑎᒋᙱᓪᓗᒋᑦ ᓄᓇᕗᑦ ᓇᖕᒥᓂᖅ 

ᒪᑭᒪᔾᔪᑎᒃᓴᖏᑦ 
 

ᐃᖃᓗᐃᑦ, ᓄᓇᕗᑦ (ᒫᑦᓯ 27, 2002) - ᓯᕗᓕᖅᑎ ᐹᓪ ᐅᑲᓕᖅ ᒐᕙᒪᑐᖃᒃᑯᓐᓂᒃ ᖃᐅᔨᒃᑲᐃᓯᒪᔪᖅ, 
ᐋᒃᑯᓂᖓ ᐋᑐᕚᒥᐅᓄᑦ ᑐᓂᓯᑐᐃᓐᓇᖅᑎᑦᓯᔾᔮᙱᓐᓂᕐᒥᓂᒃ ᑮᓇᐅᔭᓕᐅᕈᑕᐅᓗᑎᒃ ᐃᖃᓗᒐᓱᐊᕈᓐᓇᕐᓂᕐᒧᑦ 
ᐱᔪᓐᓇᐅᑏᑦ ᓄᓇᕗᒥ ᐱᑕᖃᕆᐊᖃᖅᑐᑦ ᓇᖕᒥᓂᖅ ᐊᐅᓚᔪᓐᓇᖅᓯᒍᑎᒋᔪᓐᓇᖅᑕᖏᑦ. 
 

"ᓄᓇᕗᑦ ᓇᖕᒥᓂᖅ ᒪᑭᒪᒍᓐᓇᖅᓯᔪᒪᖕᒪᑦ ᐊᔪᕐᓇᕈᓐᓃᑐᐊᖅᐸᑦ.  ᖃᓄᖅ ᓯᕗᒻᒧᐊᒋᐊᕈᓐᓇᖅᐱᑕ ᑕᒪᒃᑯᐊ ᓄᓇᒥ 
ᓄᓇᒥᐅᑕᐃᑦ ᑐᓐᓂᐅᑕᐅᑐᐃᓐᓇᖃᑦᑕᖅᑎᓪᓗᒋᑦ ᒐᕙᒪᑐᖃᒃᑯᓐᓄᑦ," ᓯᕗᓕᖅᑎ ᐅᑲᓕᖅ ᐊᐱᕆᓚᐅᖅᑐᖅ. 
 

ᑖᓐᓇ ᓯᕗᓕᖅᑎ ᐅᖃᐅᓯᖃᓚᐅᖅᑐᖅ ᐱᔾᔪᑎᒋᓪᓗᒋᑦ ᐊᖏᖃᑎᒌᒍᑏᑦ, ᐱᒋᐊᖅᑕᐅᓚᐅᖅᑐᑦ ᒫᑦᓯ 26, 2002 
ᐃᓚᐅᑎᑦᓯᔪᑦ ᑕᓯᐅᔭᕐᔪᐊᒥᒃ (ᕼᐊᑦᓴᒻᐸᐃ), ᔭᐃᒻᔅ ᐸᐃ, ᕼᐊᑦᓴᓐ ᕼᐊᑦᓴᓐ ᕼᐊᑦᓴᓐ ᓯᑐᕇᑦ ᓯᑐᕇᑦ ᓯᑐᕇᑦ ᐊᒻᒪᓗ 
ᐅᖓᕙᐅᑉ ᑕᓯᐅᔭᕐᔪᐊᖓ. 
 

ᓄᓇᕗᑦ ᒐᕙᒪᖏᑦ ᐃᓚᐅᓯᒪᔪᑦ ᒐᕙᒪᑐᖃᒃᑯᑦ ᐊᖏᖃᑎᒌᒐᓱᐊᖅᑎᖏᓐᓄᑦ.  ᐊᓯᖏᓕᒫᖏᑦ ᐱᔾᔪᑎᒋᓪᓗᒋᑦ.  
ᓄᓇᕗᑦ ᐃᑲᔪᖅᓱᖅᑐᖅ ᐊᖏᖃᑎᒌᒍᑏᑦ-ᐱᔾᔪᑎᖏᓐᓂᒃ, ᐃᓚᐅᑎᑦᓯᔪᑦ ᓄᓇᓂᒃ ᐊᒻᒪᓗ ᐃᒪᕐᓂᒃ ᐊᐅᓚᑦᓯᓂᕐᒧᑦ 
ᐊᒻᒪᓗ ᐆᒪᔪᓕᕆᓂᕐᒥᑦ ᑕᒪᒃᑯᓇᓂ ᕿᑭᒃᑕᓂ. 
 

ᑖᓐᓇ ᐊᖏᖃᑎᒌᒍᑦ ᐱᔾᔪᑎᖏᓐᓂᒃ ᑐᓂᓯᓂᐊᖅᑐᖅ ᐃᓄᖏᓐᓄᑦ ᑯᐸᐃᒃ, ᑭᒡᒐᖅᑐᖅᑕᐅᓪᓗᑎᒃ ᒪᑭᕕᒃ 
ᑯᐊᐳᕇᓴᒃᑯᓐᓄᑦ, ᐃᖃᓗᒐᓱᐊᕈᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᑕᒡᕙᓂ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖏᑦᑕ 
ᐃᑭᕋᓴᖓᓂ ᐃᑭᕋᓴᖓᓂ ᐃᑭᕋᓴᖓᓂ ᐊᒻᒪᓗ ᕿᑭᖅᑖᓘᑉ ᐃᒪᖁᑎᖏᓐᓂ ᑕᒫᓃᑦᑐᑦ ᐊᑯᙵᓐᓂ ᓄᓇᕗᑦ ᐊᒻᒪᓗ 
ᐊᑯᑭᑦᑑᑉ. 
 

"ᑖᓐᓇ ᐊᖏᖃᑎᒌᒍᑎᐅᖕᒪᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᕿᑭᖅᑕᐃᑦ ᓯᓚᑖᓃᑦᑐᑦ ᐅᐊᖕᓇᖓᑕ ᑯᐸᐃᒃ.  ᖃᓄᑎᒋ 
ᐃᓚᐅᑎᑦᓯᓂᖓ ᐃᖃᓗᒐᓱᐊᕐᕕᐅᔪᒪᔪᓂᒃ ᐅᖓᓯᒋᔮᓗᖏᓐᓂᒃ ᑎᑭᑦᑐᓐᓇᕐᓗᑎᒃ ᐊᐅᓱᐃᑦᑐᒧᑦ, 
ᐅᖓᓯᒃᑐᒻᒪᕆᐅᓗᖕᒥ ᑕᒪᓐᓇ ᑐᑭᖃᙱᒻᒪᑦ," ᓯᕗᓕᖅᑎ ᐅᖃᓚᐅᖅᑐᖅ. 
 

"ᓄᓇᕗᒥ ᐃᖃᓗᒐᓱᐊᕐᓂᖅ ᓯᕗᒻᒧᐊᒃᓯᒪᒻᒪᕆᖕᒪᑦ.  ᑭᓯᐊᓂ, ᐃᓱᓕᑦᑕᕐᕕᖃᖅᑎᑕᐅᓗᐊᕐᒪᑦ ᐅᓄᙱᓗᐊᖅᑐᓂᒃ 
ᑰᑕᖃᖅᑎᑕᐅᓪᓗᑎᒃ.  ᑖᓐᓇ ᐊᖏᖃᑎᒌᒍᑦ ᓱᕋᐃᓂᐊᕐᒪᑦ ᐃᓕᑕᕆᔭᐅᓯᒪᔾᔪᑕᐅᔪᓂᒃ ᐱᔾᔪᑎᖏᓐᓂᒃ ᓴᓂᓕᕇᒃᑐᑦ 
ᐋᖅᑭᒃᓯᒪᔾᔪᑎᖏᓐᓂᒃ." 
 

'ᑕᒪᓐᓇ ᑮᓇᒃᑯᑦ ᐸᑎᒃᑕᐅᔾᔪᑎᒋᒐᑦᑎᒍ.  ᖃᓄᐃᓕᖓᔾᔪᑎᒋᔭᕗᑦ ᑐᓴᖅᑎᑕᐅᓯᒪᑦᓯᐊᖅᑕᕋ ᐅᖃᓕᒪᖃᑎᒋᓪᓗᒋᑦ 
ᑲᓇᑕᐅᑉ ᐊᖓᔪᖅᑳᒻᒪᕆᐊ ᐊᒻᒪᓗ ᒐᕙᒪᑐᖃᒃᑯᓐᓂ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ. 
 

"ᑕᐃᒪᓐᓇᐃᒐᔭᙱᑦᓯᐊᖅᑐᖅ ᐊᓯᖏᓐᓂ ᑲᓇᑕᒥ.  ᓇᓗᓇᐃᖅᓯᔾᔪᑎᑕᖃᙱᒻᒪᑦ ᐱᔪᓐᓇᐅᑎᖃᕈᑕᐅᔪᓂᒃ 
ᐃᓄᖏᓐᓄᑦ ᑯᐸᐃᒃ ᑕᕆᐅᖁᑎᑦᑎᓐᓄᑦ, ᑭᓯᐊᓂ ᐱᔪᓐᓇᐅᑎᑖᑦᑎᑕᐅᖕᒪᑕ ᑕᒡᕘᓇ ᐊᖏᖃᑎᒌᒍᑎᑎᖑᑦ," 
ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ. 
 

ᒐᕙᒪᒃᑯᑦ ᐊᐱᕆᓯᒪᔪᑦ ᑖᓐᓇ ᑎᑎᕋᖅᓯᒪᓂᖓ ᐃᖃᓗᓕᕆᓂᕐᒧᑦ ᐱᔪᓐᓇᐅᑎᖃᕐᓂᖏᓐᓂᒃ ᐃᓄᐃᑦ ᑯᐸᐃᖕᒥ 
ᐃᒪᖏᓐᓂᒃ ᐊᑯᙵᓐᓂ ᐊᑯᑭᑦᑑᑉ, ᕿᑭᖅᑖᓘᓪᓗ ᐲᖅᑕᐅᖁᓪᓗᒍ ᑕᒡᕙᙵᑦ ᐊᖏᖃᑎᒌᒐᓱᐊᕈᑕᐅᔪᓂᒃ, 
ᐃᖕᒥᒃᑰᖅᑎᓪᓗᒍ ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ. 
 

"ᑲᑎᖃᑎᒋᓚᐅᕋᒃᑯᑦ ᐊᖓᔪᖅᑳᖓᑦ ᒪᑭᕝᕕᒃ ᑯᐊᐳᕇᓴᒃᑯᑦ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᑦ 
ᐊᖏᕈᑎᖃᓚᐅᖅᑐᑦ ᐲᖅᑕᐅᖁᔨᓂᑦᑎᓐᓂᒃ ᑖᑦᓱᒥᖓ ᑎᑎᕋᖅᓯᒪᔪᒥᒃ ᑕᒪᑐᒪᓂ ᐊᖏᖃᑎᒌᒐᓱᐊᕈᑎᓂ."  
ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  "ᐅᒡᒍᐊᕐᓇᖅᐳᖅ, ᑖᒃᑯᐊ ᒐᕙᒪᑐᖃᒃᑯᑦ ᑲᔪᓯᑐᐃᓐᓇᕈᒪᖕᒪᑕ 
ᐊᖏᕈᑎᖃᓚᐅᖅᑎᓐᓇᑕ ᐊᒻᒪᓗ ᐊᑭᕋᖅᑐᖅᑐᑎᒃ ᐅᑭᕋᖅᑐᕈᑎᖃᕐᓂᑦᑎᓐᓂᒃ." 
 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ 
ᓃᓄ ᕕᔅᓅᔅᑭ 
ᓄᓇᕗᑦ ᒐᕙᒪᖏᓐᓂᒃ ᑐᓴᖃᑦᑕᐅᑎᓕᕆᔩᑦ 
ᐅᖃᓘᑖ:  (867) 975-6001 

